
Efni: Lýsing – Breyting á aðalskipulagi Rangárþings ytra 2016 – 2028 og 

deiliskipulagi fyrir Gaddstaði  

 

Vísað er til erindis skipulags- og byggingarfulltrúa í Rangárþingi ytra er barst 13. september 

sl. þar sem óskað er umsagnar Umhverfisstofnunar um lýsingu að breytingu á aðalskipulagi 

Rangárþings ytra 2016 – 2028 og deiliskipulagi fyrir Gaddstaði  

Í greinargerð kemur fram að breytingin tekur til frístunda- og íbúðasvæði, þar sem 

endurskoðað verður með fjölda lóða og aðkomuvegar að ÍB29 og F63 þar sem núverandi 

aðkoma var einungis ætluð til bráðabirgða. 

Loftslagsmál – Tengsl við aðrar áætlanir 

Umhverfisstofnun vill vekja athygli á aðgerðaráætlun stjórnvalda í loftslagsmálum.1 Ísland 

hefur skuldbundið sig til að taka þátt í sameiginlegu markmiði ESB, Íslands og Noregs um 

55% samdrátt í losun gróðurhúsalofttegunda árið 2030 miðað við árið 1990. 

Aðgerðaáætlun í loftslagsmálum er lykiláætlun stjórnvalda til að ná þeim árangri.  

Þar segir að skipulagsáætlanir sveitarfélaga gegni mikilvægu hlutverki við stefnumörkun í 

loftslagsmálum þar sem þar eru teknar ákvarðanir um fyrirkomulag byggðar og 

landnotkunar. Með áherslum og aðgerðum í skipulagi er hægt að stuðla að samdrætti í 

losun gróðurhúsalofttegunda og aukinni kolefnisbindingu með ýmsum hætti. Breytt 

landnotkun hefur áhrif á líffræðilega fjölbreytni og tryggja þarf að fjallað sé um líffræðilega 

fjölbreytni við stefnumörkun og framfylgd skipulagsáætlana. Mikilvægt er að útvega 

sveitarfélögum til þess bær verkfæri ásamt bestu fáanlegu gögnum hverju sinni.2 

Vatn 

Í greinargerð er vatnaáætlun 2020 – 2027 höfð sem umhverfisviðmið í umhverfismatsskýrslu. 

Umhverfisstofnun bendir á að mikilvægt er að greina þá þætti sem geta haft áhrif á vatn. Ef 

tillagan mun hafa áhrif á vatn þarf að fjalla um áhrif tillögunnar á vatn í samræmi við lög nr. 

                                                      
1 https://www.co2.is/ 
2 https://www.co2.is/adgerdir/l1d-verndun-kolefnisriks-jardvegs-og-grodurs-i-skipulagi 



 

36/2011 um stjórn vatnamála og vatnaáætlun 2022-2027 3  í greinargerð. Lögin ná yfir 

grunnvatn og allt yfirborðsvatn (þ.e. straumvötn, stöðuvötn, árósavatn og strandsjó).  

Fram kemur í  28. gr. laganna þar sem fjallað er um réttaráhrif vatnaáætlunar, að opinberar 

áætlanir á vegum stjórnvalda, svo sem vegna skipulagsmála, náttúruverndar, orkunýtingar 

og samgangna, skulu vera í samræmi við þá stefnumörkun um vatnsvernd sem fram kemur 

í vatnaáætlun og lögum nr. 36/2011 um stjórn vatnamála. Jafnframt kemur fram að  við 

afgreiðslu umsóknar um leyfi til nýtingar vatns og við aðra leyfisveitingu til framkvæmda á 

grundvelli vatnalaga, laga um rannsóknir og nýtingu á auðlindum í jörðu og um leyfi á 

grundvelli skipulagslaga og laga um mannvirki skal leyfisveitandi tryggja að leyfið sé í 

samræmi við þá stefnumörkun um vatnsvernd sem fram kemur í vatnaáætlun. 

Við endurskoðun eða breytingu skipulagsáætlunar sveitarfélags skal, þegar við á, samræma 

skipulagsáætlunina vatnaáætlun innan sex ára frá staðfestingu vatnaáætlunar. 

Sveitarfélagið þarf að fjalla um og meta áhrif skipulagsins á vatnshlot þar sem það á við (þar 

sem fyrirséð er álag á vatn).  

Til að leyfisveitendur geti tryggt að leyfi séu í samræmi við lögin og þá stefnumörkun um 

vatnsvernd sem fram kemur í vatnaáætlun þarf að liggja fyrir mat á áhrifum 

framkvæmdarinnar á viðkomandi vatnshlot sem leyfisveitandi tekur afstöðu til í 

leyfisveitingarferlinu. Framkvæmdaraðili þarf að meta áhrif fyrirhugaðra framkvæmda á þá 

gæðaþætti sem skilgreindir hafa verið fyrir þau vatnshlot sem um ræðir til að meta hvort 

framkvæmdirnar munu valda því að vatnshlotið nái ekki umhverfismarkmiðum. Sjá nánar á 

vefsíðu stjórnar vatnamála.4 Slíkt áhrifamat skal m.a. innihalda upplýsingar um:  

 Vatnshlotið sem um ræðir, núverandi ástand þess og umhverfismarkmið.  

 Áhrif vegna framkvæmdarinnar og hvernig hún hefur áhrif á gæðaþætti sem eru 

notaðir til að ástandsmeta vatnshlotin (sjá töflu á vefsíðu stjórnar vatnamála5 .. ff 

greind eru líkleg neikvæð áhrif, bein eða óbein, á gæðaþættina vegna 

framkvæmdarinnar þarf að gera sérstaklega grein fyrir þeim tengslum og umfangi 

áhrifanna.  

 Mat á því hvort framkvæmdin valdi því að umhverfismarkmið sem sett hafa verið fyrir 

vatnshlotin náist ekki.  

 Hugsanlegar mótvægisaðgerðir til að koma í veg fyrir neikvæð áhrif (þ.e. ef kemur í 

ljós að umhverfismarkmiðin nást ekki..  

 Samlegðaráhrif allrar starfsemi (núverandi og fyrirhugaðri. sem hafa eða geta haft 

áhrif á vatnshlotið. 

Einnig bendir Umhverfisstofnun á að mikilvægt er að framkvæmdaraðilar séu upplýstir um 

að ítarlegra áhrifamat þarf að liggja fyrir áður en leyfi fyrir framkvæmdir og/eða starfsemi er 

veitt. Þau framkvæmdaleyfi sem sveitarfélagið gefur út þurfa að vera í samræmi við 

stefnumörkun vatnaáætlunar og lög um stjórn vatnamála.  

                                                      
3 http://vatn.is/haf-og-vatn/stjorn-vatnamala/vatnaaaetlun-2022-2027/. 
4 Umhverfisstofnun | Stjórn vatnamála 
5 Umhverfisstofnun | Vöktunaráætlanir og skipulagning vöktunar (vatn.is) 

http://vatn.is/haf-og-vatn/stjorn-vatnamala/vatnaaaetlun-2022-2027/
http://vatn.is/
http://vatn.is/haf-og-vatn/stjorn-vatnamala/voktun-vatns/voktunaraaetlanir-og-skipulagning-voktunar/


 

Umhverfisstofnun bendir á að ef áhrifamatið leiðir í ljós hnignun eða mögulega hnignun á 

vatnshloti skv. 18. gr. laga nr. 36/2011 um stjórn vatnamála getur framkvæmdaraðili óskað 

eftir heimild stofnunarinnar til breytingar á vatnshloti. 

Ásýnd byggðar 

Að mati Umhverfisstofnunar ætti ásýnd og landslag að vera sér umhverfisþáttur og ætti ekki 

að vera með vatni í umhverfismatsskýrslunni. 

Að mati Umhverfisstofnunar er mikilvægt að allar byggingar falli vel að svipmóti og einkenni 

lands eins og kostur er. Í umfjöllun um umhverfis- og menningargæði í landsskipulagsstefnu 

segir að mikilvægt sé að huga að ásýnd og yfirbragði nýrra mannvirkja í dreifbýli og hvernig 

þau falla að umhverfi sínu. Einstök mannvirki geta orðið áberandi í landi því að oft sést vítt 

yfir til sveita.  

Umhverfisstofnun bendir einnig á að í 69. gr. laga nr. 60/2013 um náttúruvernd segir: „Við 

hönnun vega, virkjana, verksmiðja og annarra mannvirkja skal þess gætt að þau falli sem 

best að svipmóti lands. Við mat á umhverfisáhrifum og afgreiðslu leyfisumsókna vegna slíkra 

framkvæmda skal taka afstöðu til þessa atriðis.“ 

Fuglalíf  

Umhverfisstofnun bendir á að mikilvægt fuglasvæði er þar sem skipulagsbreytingin nær til 

og því þarf að fjalla um stefnu sveitarfélagsins um vernd fuglasvæðisins, grunnástand þess 

og áhrif tillögunnar á fuglasvæðið. Um allan heim hnignar fjölbreytileika lífríkisins því miður 

stöðugt og hratt. Megin orsakir eru umsvif mannsins, þar sem á sér stað yfirtaka búsvæða, 

mengun, útbreiðsla ágengra tegunda, ofnýting náttúrunnar, loftslagsbreytingar, fjölgun 

mannkyns og aðrar mannlegar athafnir.6,7 

Skipulagsáætlanir sveitarfélagsins gegna veigamiklu hlutverki, sem verkfæri, í verndun og 

endurheimt á líffræðilegum fjölbreytileika, bæði innan sveitarfélagsins og utan. Í 

skipulagsáætluninni er hægt að setja fram stefnu og markmið um rannsóknir, vöktun og 

skráningu, vernd og endurheimt tegunda og svæða, endurheimt og vernd votlendis og 

eyðingu ágengra tegunda svo eitthvað sé nefnt. 

Virðingarfyllst, 

 

Axel Benediktsson 

sérfræðingur 

Edda Sigríður Freysteinsdóttir 
sérfræðingur 
 

                                                      
6 https://www.ni.is/is/frettir/2022/05/liffraedileg-fjolbreytni-til-framtidar 
7 https://moi.hi.is/is/mofuglar 

